
MAKTABGACHA YOSHDAGI 
BOLALARNI MILLIY 

QADRIYATLAR ASOSIDA 
TARBIYALASH MAZMUNI VA 

AMALIY AHAMIYATI
Yakubova Zilola Zikirovna

Nizomiy nomidagi TDPU
“Maktabgacha talim metodikasi” kafedrasi o‘qituvchisi

Annotatsiya: Ushbu maqolada maktabgacha ta’lim tashkilotlarida maktabgacha yoshdagi bolalarni milliy qadriyatlar aso-
sida tarbiyalashning mazmuni hamda uning ijtimoiy asoslari haqida fikr yuritilgan.

Kalit so‘zlar: milliy qadriyat, madaniy-tarixiy meros, ma’naviy tarbiya, vatanparvarlik hissi, milliy qadriyatlar tizimi, o‘z 
o‘rnini saqlash, qon-qardoshlik, ma’naviy yaqinlik, o‘tmish va ma’naviy meros, ona yurt tuyg‘usi.
Abstract: The article examines the content and social foundations of educating preschool children in preschool educa-
tional institutions based on national values.

Key words: national values, cultural and historical heritage, spiritual education, sense of patriotism, national value 
system, preserving one’s identity, kinship, spiritual closeness, past and spiritual heritage, sense of homeland.
Аннотация: В статье рассматриваются содержание и социальные основы воспитания детей дошкольного воз-
раста в дошкольных образовательных организациях на основе национальных ценностей.

Ключевые слова: национальные ценности, культурно-историческое наследие, духовное воспитание, чувство 
патриотизма, система национальных ценностей, сохранение своей идентичности, кровное родство, духовная 
близость, прошлое и духовное наследие, чувство родины.

KIRISH
Maktabgacha ta’lim yoshidagi bolalarning qiziqish va qobiliyatlari ma’naviy manbalar hamda hozirgi zamon 

talablari va ehtiyojlari nazarda tutilgan holda, tarbiyachilarning tarbiyalanuvchi bilan aniq bir maqsadga yo‘nal-
tirilgan o‘zaro amaliy va nazariy muloqotida namoyon bo‘ladi. Maktabgacha ta’lim yoshidagi bolalarni umumin-
soniy qadriyatlar asosida tarbiyalashda bu jarayonning mohiyatini chuqur tushunib yetish zarur. Qadriyatlar o‘z 
mohiyatiga ko‘ra bir necha turga bo‘linadi. Jumladan, inson va uning hayoti eng oliy qadriyat hisoblanadi. Inson 
mavjud bo‘lmagan joyda biron narsaning qadr-qimmati haqida so‘z yuritish mantiqsizdir.

Shu sababli inson qadr-qimmatini e’zozlash, uning turmush tarzini yaxshilash, bilimi va madaniy saviyasini 
rivojlantirish, sog‘lig‘ini saqlash, hayotini himoya qilish davlatimiz siyosatining ustuvor yo‘nalishlaridan biridir. 
Jamiyatimizda kechayotgan tub o‘zgarishlar va islohotlarning aksariyati kishilar hayotining to‘q, boy va go‘zal 
bo‘lishiga, inson o‘zini chinakam erkin his etishiga, o‘z mehnati natijasi, o‘z taqdiri va o‘z mamlakatining egasi 
bo‘lishini ta’minlashga qaratilgan. Kishining atrofini o‘rab turgan cheksiz ko‘plab narsa va hodisalar orasida 
milliy ma’naviyat unsurlaridan bo‘lgan, muayyan shaxs, ijtimoiy guruh, millat yoki butun insoniyat uchun alohida 
ahamiyat va qadriyatga ega bo‘lgan hodisalar qadriyat deb ataladi. Milliy qadriyatlar esa muayyan xalqning 
rasm-rusumi, an’anasi, fazilatlari, axloq va odobi, yashash tarzi, bayramlari, shuningdek, shu xalqning aksari-
yati tomonidan e’zozlanishga loyiq bo‘lgan inshootlar, milliy kiyimlar, uy-ro‘zg‘or buyumlari, turmush tarzini aks 
ettiradi. Masalan, o‘zbek xalqining mehnatsevarligi, mehmondo‘stligi, xushmuomalaligi va muloyimligi, g‘ayrati 
va itoatgo‘yligi, turli toifadagi insonlar bilan o‘zaro inoqlashib ketishi, kechirimliligi, mulohaza va tafakkur bilan 
ish tutishi, tinchliksevarligi o‘zbek milliy qadriyatlari sirasiga kiradi.

MAVZUGA OID ADABIYOTLAR SHARHI
Barchamizga yaxshi ma’lumki, har bir davlatning barqaror taraqqiyoti hamda rivojlanishi inson omiliga, 

xususan, yosh avlodning ilmiy, ijodiy va ma’naviy salohiyatiga bog‘liq. Bugungi kunda yoshlar tarbiyasi 
muammolari deyarli barcha mamlakatlar uchun umumiy masaladir. Yoshlar tarbiyasi mavzusi bo‘yicha O‘zbekis-

 ton Respublikasi Prezidenti Sh. Mirziyoyev BMT Bosh Assambleyasining 72-sessiyasida shunday degan edi: 
“Bugungi dunyo yoshlari – son jihatidan butun insoniyat tarixidagi eng yirik avloddir, chunki ular 2 milliard kishini 
tashkil etmoqda. Sayyoramizning ertangi kuni, farovonligi farzandlarimiz qanday inson bo‘lib kamolga yetishi 
bilan bog‘liq. Bizning asosiy vazifamiz – yoshlarning o‘z salohiyatini namoyon qilishi uchun zarur sharoitlar 
yaratish, zo‘ravonlik g‘oyasi ‘virusi’ tarqalishining oldini olish. Buning uchun yosh avlodni ijtimoiy qo‘llab-quv-
vatlash, uning huquq va manfaatlarini himoya qilish borasidagi ko‘p tomonlama hamkorlikni rivojlantirish lozim, 
deb hisoblaymiz.” O‘zbek xalqining asriy an’analari, jumladan, tarbiya sohasidagi qadriyatlari ajdodlarimizning 
tabarruk dini bilan chambarchas bog‘liqdir.

TADQIQOT METODOLOGIYASI
Yoshi kattalarga salom berish, ularni hurmat qilish, yoshi kichiklar va kuchsizlarni avaylash, ilm olish va kasb 

o‘rganishga da’vat, halol mehnat qilishga chaqirish, qo‘shnilar bilan xushmuomala bo‘lish kabi an’analar o‘zbek 
oilalarida, ularning dinga munosabatidan qat’i nazar, yoshlarga singdirib kelinmoqda. Yoshlar tarbiyasida islom 
ma’rifatining muhim o‘rni e’tiborga olinib, O‘zbekiston Respublikasi Prezidenti Sh. M. Mirziyoyev 2017-2018-yillarda 
qator g‘oyalar va tashabbuslarni ilgari surdi. Jumladan, Samarqand viloyatida Imom Buxoriy xalqaro ilmiy tadqiqot 
markazi, Termizda Imom Termiziy ilmiy tadqiqot markazi hamda Toshkentda O‘zbekistondagi Islom sivilizatsi-
yasi markazini tashkil qilish to‘g‘risida davlat rahbari va Vazirlar Mahkamasining tegishli qarorlari qabul qilindi. 
Buyuk ajdodlarimizning bebaho ilmiy-ma’rifiy merosini o‘rganishdan tashqari, ushbu muassasalarning asosiy 
vazifasi – yoshlarni buyuk va shonli o‘tmishga hurmat hamda faxr bilan qarash, ulug‘ ajdodlarga munosib avlod 
bo‘lishga, ilm va ma’rifat olishga intilish ruhida tarbiyalashdan iborat.

TAHLIL VA NATIJALAR
Maktabgacha ta’lim yoshidagi bolalarning qiziqish va qobiliyatlarining milliy shakllarini rivojlantirish 

mak tabgacha ta’lim tashkiloti oldiga qo‘yilgan muhim vazifalardandir. Maktabgacha ta’lim yoshidagi bolalarning 
qiziqish va qobiliyatlari – ma’naviy manbalar hamda hozirgi zamon talablari va ehtiyojlari nazarda tutilgan 
holda, tarbiyachilarning tarbiyalanuvchi bilan aniq bir maqsadga qaratilgan o‘zaro amaliy va nazariy muloqotida 
namoyon bo‘ladi. Maktabgacha ta’lim yoshidagi bolalarni umuminsoniy qadriyatlar asosida tarbiyalashda uning 
mohiyatini tushunib yetish lozim. Qadriyatlar o‘zining mohiyatiga ko‘ra bir necha turga bo‘linadi. Jumladan, 
inson va uning hayoti eng oliy qadriyat hisoblanadi. Inson yo‘q joyda biron narsaning qadr-qimmati haqida 
so‘zlash bema’nilikdir. Shuning uchun ham inson qadr-qimmatini e’zozlash, uning turmushini yaxshilash, bilimi 
va madaniy saviyasini rivojlantirish, sog‘lig‘ini saqlash, hayotini himoya qilish davlatimiz siyosatining asosiy 
yo‘nalishini tashkil etadi. Jamiyatimizda ro‘y berayotgan tub o‘zgarishlarning, islohotlarning barchasi kishilar 
hayoti to‘q, boy, go‘zal bo‘lishi, inson o‘zini chinakam erkin his etishi, o‘z mehnati natijasining, o‘z taqdirining, 
o‘z mamlakatining egasi bo‘lishini ta’minlashga qaratilgandir.

Maktabgacha ta’lim tashkilotlarida yosh avlodlarimizga el-yurt, xalq, millat va Vatan manfaatlarini anglash, 
ularning shon-shuhratini yanada oshirish, ilm-fan va madaniyatini, ajdodlarimiz boy merosini, tarixi, dini va 
qadriyatlarini o‘rganish, munosib baholash borasidagi tarbiyachilarimizning faoliyati katta ahamiyatga ega. 
Maktabgacha yoshdagi bolalarni milliy qadriyatlar asosida tarbiyalashda, milliy-ma’naviy, etnik qadriyatlarni 
yoshlar ongiga samarali singdirishda maktabgacha ta’lim tashkilotida milliylik va milliy ma’naviy qadriyatlar 
uyg‘unligi mavzusida olimlar, yozuvchi va shoirlarning hayoti va ijod yo‘liga oid bo‘lgan videofilmlarni ko‘rsatib 
borish maqsadga muvofiq bo‘ladi.

Albatta, har bir xalq milliy qadriyatlari doirasidagina cheklanib qolmasligi kerak. Boshqa millatlarning 
qadriyatlarini o‘rganish ham muhim omillardan biri hisoblanadi. Qadriyatlar qanchalik bir-biriga yaqinlashib, 
ta’sir ko‘rsatmasin, har bir millat uchun ma’naviy kamolotning asosiy yo‘li va mezoni milliy qadriyatlar bo‘lib 
qoladi. Biron millatning yaxshi urf-odatlari, marosimlari qachonki boshqa millat ruhiga, milliy ma’naviy ehti-
yoji va talablariga mos kelgandagina, shu millat hayotida chuqur ildiz otish imkoniga ega bo‘ladi. Har bir xalq 
qadrlagan narsa yoki hodisa, birinchi navbatda, uning milliy ma’naviyati bilan bog‘liq bo‘ladi. Milliy qadriyatlar 
ham qandaydir o‘zgarmas hodisa emas. Millat taraqqiyoti bilan bog‘liq bo‘lgan ijtimoiy, iqtisodiy, ma’naviy hayot-
ning takomillashib borishi, yashash va mehnat qilish sharoitlari o‘zgarishi bilan milliy qadriyatlar ham rivojlanib 
borishiga imkon yaratiladi. Maktabgacha ta’lim yoshidagi bolalarni umuminsoniy qadriyatlar asosida tarbiyalash 
– bu yosh avloddan milliy g‘oya asosidagi tafakkur, chuqur bilim va ixtisoslikni talab qilmoqda. Uning negizi – 
milliy qadriyatlarimizdir. Yangicha yashash, ozod va obod Vatan, erkin va farovon hayot kechirish tuyg‘usi esa 
yosh avlod oldiga keksa avlodga qaraganda mas’uliyatliroq vazifalarni qo‘ymoqda. Xususan, ong va tafakkur 
hamda ma’naviy qadriyatlardagi o‘zgarishlarning hayot talabidan orqada qolayotgani ma’naviy salohiyatdagi 
kamchiliklar bilan bog‘liqdir.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

273

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, may, №5-son

XULOSA
Maktabgacha yoshdagi bolalarga ta’lim-tarbiya berishning asosiy maqsad va vazifalari – bolalarni aqliy 

va jismoniy jihatdan rivojlantirish, maktabga tayyorlash, ularning ruhiyati, shaxsiy qobiliyati, intilishi va ehtiyoj-
larini milliy va umuminsoniy qadriyatlar hamda hududiy xususiyatlarni hisobga olgan holda rivojlantirishni 
ta’minlashdan iboratdir. Maktabgacha ta’lim yoshidagi bolalarni umuminsoniy qadriyatlar asosida tarbiyalash, 
ma’rifiy-madaniy tarbiyada tabarruk dinimiz imkoniyatlari, buyuk ma’naviy-ma’rifiy merosimizdan foydalanishni 
birinchi darajadagi masalaga aylantirish maqsadga muvofiqdir.

